
1 
 

  
 
  
 

ISKANDAR PUTERI, 5 Julai 2026 – Majlis Amanah Rakyat 

(MARA) melalui Yayasan Pelajaran MARA serta dengan 

kerjasama Kerajaan Negeri Johor dan agensi – agensi negeri 

telah mengadakan Program Jelajah TVET MARA Negeri Johor 

Tahun 2026 sebagai platform memperluaskan akses 

maklumat berkaitan TVET kepada masyarakat khususnya di 

Negeri Johor.  

Program yang berlangsung di EduCity Sports Complex, 

Iskandar Puteri ini telah disempurnakan oleh YAB Dato’ Seri 

Diraja Dr. Ahmad Zahid bin Hamidi, Timbalan Perdana Menteri 

dan Menteri Kemajuan Desa dan Wilayah (KKDW) dan turut 

dihadiri oleh Yang Amat Berhormat Dato' Onn Hafiz bin Ghazi, 

Menteri Besar Johor. 

YAB Timbalan Perdana Menteri dalam ucapan perasmiannya 

menegaskan bahawa kerajaan terus komited memperkasakan 

ekosistem TVET sebagai agenda pembangunan negara. 

Menurut beliau, pembangunan ekonomi negara perlu bergerak 

seiring dengan pembangunan modal insan bagi memastikan 

Malaysia memiliki tenaga kerja berkemahiran tinggi yang 

mampu memenuhi keperluan industri masa kini dan masa 

hadapan. 

Beliau berkata, pelaksanaan Program Jelajah TVET MARA 

merupakan antara usaha strategik untuk mendekatkan 

institusi TVET kepada masyarakat melalui penyampaian 

maklumat secara terus berkaitan peluang pengajian, 

pembiayaan pendidikan, persijilan profesional dan prospek 

kerjaya yang ditawarkan oleh institusi TVET di bawah MARA. 

 

Sepanjang program berlangsung, para peserta berpeluang 

mendapatkan maklumat secara langsung daripada institusi 

TVET MARA. Selain pameran pendidikan, program ini turut 

menyediakan sesi konsultasi kerjaya dan taklimat kemasukan 

bagi memberi gambaran menyeluruh mengenai laluan 

pendidikan TVET. 

 

Penganjuran Jelajah TVET MARA Negeri Johor Tahun 2026 

mencerminkan komitmen berterusan YPM dan MARA dalam 

memperluaskan akses kepada pendidikan berkualiti, 

memperkasa modal insan serta melahirkan lebih ramai tenaga 

kerja berkemahiran tinggi yang mampu menyokong agenda 

pembangunan negeri Johor dan kemajuan negara secara 

keseluruhannya. 

 


